O‘ZBEKISTON RESPUBLIKASI PREZIDENTI HUZURIDAGI

“Mehnat unumdorligini hisoblash bo‘yicha uslubiy nizom™ni tasdiqlash
to‘g‘risida
O‘zbekiston Respublikasining “Rasmiy statistika to‘g‘risida”gi Qonuni,
O‘zbekiston Respublikasi Prezidentining 2024-yil 4- martdagi “O‘zbekiston
Respublikasi Prezidenti huzuridagi Statistika agentligi faoliyatini tashkil etish
chora-tadbirlari to‘g‘risida” PQ-114- son garori ijrosini ta’minlash, shuningdek,
igtisodiy  faoliyat turlari bo‘yicha mehnat unumdorligi ko‘rsatkichlarini
shakllantirish tizimini xalgaro statistika amaliyotidan kelib chiqib yanada

takomillashtirish maqsadida, buyuraman:

1. “Mehnat unumdorligini hisoblash bo‘yicha uslubiy nizom” ilovaga
muvofiq tasdiqlansin.

2. O‘zbekiston Respublikasi Prezidenti huzuridagi Statistika agentligining
2023-yil 27- oktabrdagi “Mehnat unumdorligini hisoblash bo‘yicha uslubiy
nizom”ni tasdiglash to‘g‘risida 73-son buyrug‘i o‘z kuchini yo‘qotgan deb
topilsin.

3. Mazkur buyruq tasdiglangan kundan e’tiboran kuchga kiradi.

Direktor B. Begalov



O‘zbekiston Respublikasi
Prezidenti huzuridagi
Statistika agentligining
2024- yilZé - z‘ﬁ' 4. 14- son buyrug‘iga
ILOVA

Mehnat unumdorligini hisoblash bo‘yicha
Uslubiy nizom

Ushbu Uslubiy nizom O‘zbekiston Respublikasi Prezidentining 2024- yil
4- martdagi “O‘zbekiston Respublikasi Prezidenti huzuridagi Statistika agentligi
faoliyatini tashkil etish chora-tadbirlari to‘g‘risida” PQ-114- son qarori ijrosini
ta’minlash maqsadida, shuningdek, Statistik ma’lumotlarni ishlab chiqish
jarayonlarining namunaviy modeli (Generic Statistical Business Process Model)
talablari asosida ishlab chiqilgan.

Uslubiy nizom Ofzbekiston Respublikasi Prezidenti huzuridagi Statistika
agentligi tomonidan O‘zbekiston Respublikasi va hududlar, shuningdek, igtisodiy
faoliyat turlari bo‘yicha mehnat unumdorligi hamda mehnat unumdorligi
indekslarini hisoblash tartibini belgilaydi.

1-bob. Umumiy qoidalar

1. Ushbu Uslubiy nizomda quyidagi asosiy tushunchalar va ta’riflar
qo‘llanilgan:

yalpi qo‘shilgan qiymat (YAQQ) - ishlab chiqgarilgan tovarlar
va xizmatlar qiymati (ishlab chiqarish) va ishlab chiqarish jarayonida to‘laligicha
iste’mol qilingan tovarlar va xizmatlar qiymati (oraliq iste’mol) o‘rtasidagi farq
orqali aniqlanadi;

yalpi ichki mahsulot (YAIM) — iqtisodiy rezident-birliklar ishlab chigarish
faoliyatining yakuniy natijasini ifodalovchi va ushbu birliklar tomonidan yakuniy
foydalanish uchun ishlab chiqarilgan tovarlar va xizmatlar qiymati orqali
o‘lchanadigan MHTning asosiy ko‘rsatkichlaridan biridir;

yalpi hududiy mahsulot (YAHM) - hududning rivojlanishini
umumlashtiruvchi ko‘rsatkich. YAHM iqtisodiy mohiyatiga ko‘ra YAIMga teng
ko‘rsatkich hisoblanadi va u o‘zida muayyan hududning rezidentlari bo‘lgan
iqtisodiy birliklar tomonidan yakuniy foydalanish uchun ishlab chiqarilgan tovarlar
va xizmatlar qiymatini ifodalaydi;

iqtisodiyotda band bo‘lgan aholi — yollanib ishlayotganlar,
shu jumladan, ishlarni to‘lig bo‘lmagan ish vaqti mobaynida yoki uyda ish haqi

olib bajarayotgan, yoxud kasanachilik bilan shug‘ullanayotgan, shuningdek, haq
to‘lanadigan boshqa ishga, shu jumladan, vaqtinchalik ishga ega bo‘Igan fugarolar;
kasallik, ta’til, qayta tayyorgarlik, malaka oshirish, ishlab chiqarishning to‘xtab
turishi tufayli, shuningdek, qonun hujjatlariga muvofiq vaqtinchalik ishda
bo‘lmagan xodim uchun ish joyi saqlanib qoladigan boshqga holatlarda ish joyida
vaqtinchalik bo‘lmagan fuqarolar; haq to‘lanadigan lavozimga saylangan yoki
tayinlangan fuqarolar; o‘zini mustaqil ravishda ish bilan ta’minlovchi fuqarolar,
jumladan, tadbirkorlik faoliyati bilan shug‘ullanuvchilar, hunarmandlar, dehqon
xo‘jaliklari, ishlab chiqarish kooperativlari a’zolari, fermerlar va qonunchilikda
nazarda tutilgan boshqga faoliyat turlari bilan shug‘ullanuvchilar; O‘zbekiston
Respublikasi Qurolli kuchlarida, jumladan, Ichki ishlar vazirligi, Favqulodda
vaziyatlar vazirligi, Davlat xavfsizlik xizmati qo‘shinlarida xizmatni, shuningdek,
muqobil xizmatni o‘tayotgan fuqarolar va boshqalar; nodavlat notijorat
tashkilotlarda, shu jumladan, o‘z faoliyatini qonunchilikka muvofiq amalga
oshirayotgan diniy tashkilotlarda ishlovchilar;

mehnat unumdorligi indeksi — ishlab chiqarish samaradorligi ko‘rsatkichi
bo‘lib, u mehnat unumdorligi o‘zgarishini tavsiflaydi;

YAIM (YAHM, YAQQ) fizik hajm indeksi — doimiy narxlarda, ya’ni
o‘tgan yilning mos davri narxlarida hisoblangan hisobot davri YAIM (YAHM,
YAQQ)ni (real YAIM (YAHM, YAQQ)), joriy narxlardagi o‘tgan yilning mos
davri YAIM (YAHM, YAQQ)ga nisbati orqali hisoblanadi;

mehnat unumdorligi — foydalanilgan mehnat resurslari birligi uchun to‘g‘ri
keladigan ishlab chiqarish yoki yalpi qo‘shilgan giymatni tavsiflaydigan ishlab
chiqarish samaradorligi ko‘rsatkichi.

2-bob. Mehnat unumdorligini hisoblashning asosiy
axborot manbalari va usullari

2. Mehnat unumdorligini hisoblash uchun axborot manbalari bo‘lib,
Statistika dasturiga muvofiq shakllantirilgan YAIM (YAHM, YAQQ) va band
aholi soni bo‘yicha rasmiy statistika ma’lumotlari hisoblanadi.

3. Mehnat unumdorligi YAIM, YAHM ni mos ravishda respublika, hududlar
bo‘yicha iqtisodiyotda band bo‘lgan aholi soniga nisbati orqali hisoblanadi.

4. Respublika bo‘yicha mehnat unumdorligi quyidagi formula, ya’ni joriy
narxlardagi YAIMni respublika iqtisodiyotida band bo‘lgan aholi soniga nisbati
orqali hisoblanadi:



YAIM
My =
YAIM BA

bu yerda,

MUy — respublika bo‘yicha mehnat unumdorligi (ming so‘m / kishi);

YAIM — joriy narxlardagi YAIM (mln. so‘m);

BA — respublika igtisodiyotida band bo‘lgan aholi soni (ming kishi).

5. Hududlar bo‘yicha mehnat unumdorligi quyidagi formula, ya’ni joriy
narxlardagi YAHMni hududlar iqtisodiyotida band bo‘lgan aholi soniga nisbati
orqali hisoblanadi:

YAHM

M U)’aXM = BA

bu yerda,

MUy 13— hududlar bo‘yicha mehnat unumdorligi (ming so‘m / kishi);
YAHM — joriy narxlardagi YAHM (mln. so‘m);
BA — hududlar igtisodiyotida band bo‘lgan aholi soni (ming kishi).

1-§. Mehnat unumdorligi indeksini hisoblash

6. Respublika va hududlar, shuningdek, iqgtisodiy faoliyat turlari bo‘yicha
mehnat unumdorligi dinamikasini o‘rganish maqgsadida mehnat unumdorligi
indeksi hisoblanadi. Mehnat unumdorligi indeksini hisoblash uchun respublika,
hududlar va tegishli iqtisodiy faoliyat turlari bo‘yicha iqtisodiyotda band bo‘lgan
aholi soni indeksi quyidagi formula bo‘yicha hisoblanadi:

B4,
BA(r-U

Ip4

bu yerda,

154 — hisobot davrida o‘tgan yilning shu davriga nisbatan iqtisodiyotda band
bo‘lgan aholi soni indeksi.

BA, - hisobot davrida band bo‘lgan aholi soni (ming kishi);

BA4.;) — o‘tgan yilning shu davrida band bo‘lgan aholi soni (ming kishi).

7. Respublika bo‘yicha mehnat unumdorligi indeksi quyidagi formula, ya’ni

YAIM fizik hajm indeksini respublika igtisodiyotida band bo‘lgan aholi soni
indeksiga nisbati orqali hisoblanadi:



IYAIM

Ivu yamn =
BA YAIM

bu yerda,

Iy yama — respublika bo‘yicha mehnat unumdorligi indeksi (%);

Iyami— YAIM fizik hajm indeksi (%);

T4 yans — respublika iqtisodiyotida band bo‘lgan aholi soni indeksi.

8. Hududlar bo‘yicha mehnat unumdorligi indeksi quyidagi formula, ya’ni

YAHM fizik hajm indeksini hududlar igtisodiyotida band bo‘lgan aholi soni
indeksiga nisbati orqali hisoblanadi:

7
vy yarm =
T4 yarim

| bu yerda,
Ly vaxy — hududlar bo‘yicha mehnat unumdorligi indeksi (%);
Iyixm — YAXM fizik hajm indeksi (%);

14 yaxn — hududlar igtisodiyotida band bo‘lgan aholi soni indeksi.

3-bob. Qishloq, o‘rmon va baliqchilik xo°¢jaligida
mehnat unumdorligini hisoblashning usullari

9. Qishloq, o‘rmon va baliqchilik xo‘jaligi mahsulot (xizmat)lari yalpi ishlab
chiqarishi — bu sohada o‘z iste’'moli va sotish uchun yaratilgan mahsulot
va xizmatlarning umumiy qiymatidir.

Qishlog, o‘rmon va baliqchilik xo‘jaligi mahsulot (xizmat)lari yalpi ishlab
chiqarishi dehqonchilik va chorvachilik mahsulot (xizmat)lari yalpi ishlab
chiqarishi, ovchilik xo‘jaligida, o‘rmonchilik va yog‘och tayyorlash, baliq ovlash
va akvakultura sohasida yetishtirilgan mahsulot (xizmat)lar qiymati asosida
shakllantiriladi.

10. Yalpi mahsulot butun iqtisodiyot bo‘yicha va iqtisodiy faoliyat turlari
kesimida hisoblanadi hamda barcha yuridik shaxslar (ishchilar sonidan gati nazar),
yakka tartibdagi tadbirkorlar va uy xo‘jaliklari tomonidan hisobot davrida
igtisodiyotda ishlab chiqarilgan (yetishtirilgan) mahsulotlar va xizmatlarning
umumiy qiymatini ifodalaydi.

11. Qishlog xo‘jaligi faoliyatning barcha turlari bo‘yicha mahsulot
yetishtirish va xizmat ko‘rsatish — mehnat xarajatlarini baholashning 2 ta
ko‘rsatkichi bo‘yicha amalga oshiriladi:

- xodimlar soni;

- ishlangan vaqt.



